
Ղեկավարվելով «Տեղական ինքնակառավարման մասին» օրենքի 18-րդ հոդվածի 1-ին մասի 42-րդ կետով՝ Մեղրի համայնքի ավագանու քննարկմանն է ներկայացվում «Հայաստանի Հանրապետության Սյունիքի մարզի Մեղրի համայնքի սեփականություն հանդիսացող կառուցապատման իրավունքով տրամադրված հողամասերի վարձավճարի տույժերը զիջելու մասին» ավագանու որոշման նախագիծը։
Սույն որոշման նախագիծը կազմվել է, հաշվի առնելով քաղաքացիների դիմումները։ Մեղրի համայնքի ավագանուն առաջարկվում է  զիջել համայնքային սեփականություն հանդիսացող կառուցապատման իրավունքով տրամադրված հողամասերի՝ ըստ հավելված N1-ում ներկայացված ցանկի,  վարձավճարները  ժամանակին չվճարելու պատճառով գոյացած  ընդհանուր տույժը, այն է, պայմանագրով սահմանված վարձավճարի կետանցի յուրաքանչյուր մեկ օրվա համար չվճարված գումարի 1%-ի  չափով։ Պայմանագրի երկրորդ կողմ հանդիսացող քաղաքացիները որոշակի ժամանակահատվածի ընթացքում, վճարելով գոյացած մայր գումարի պարտքը, դիմել  են համայնքի ղեկավարին, խնդրելով  հաշվի առնել համայնքային սեփականություն հանդիսացող հողամասերի կառուցապատման իրավունքով տրամադրված պայմանագրերում նախատեսված տույժի բարձր դրույքաչափը,  ինչպես նաև կուտակված  տույժերի չափը, ազատել մնացած տույժերի մարումից։

